		
	[image: S MBOLO 12 X 12]
	

	
	
	




	
	
	



	


	Nekazaritza Saila
Departamento de Agricultura




	
	







AURRETIAZKO KONTSULTA, BASO-LAGUNTZEN PLANA ARAUTZEN DUTEN OINARRIEI BURUZKOA
Bat etorriz Foru Gobernu Kontseiluaren otsailaren 28ko 6/2023 Foru Dekretuaren 9. artikuluan xedatutakoarekin, eta xedapen arauemaileak prestatzeko prozeduran herritarren parte hartzea hobetu nahian, goiburuan aipatutako proiektua prestatu aurretik kontsulta publikoa egin behar da; kontsulta horretan, iritzia azaltzeko eskatuko zaie etorkizuneko arauaren eragina jaso lezaketen herritarrei eta ordezkagarritasun handieneko erakundeei, honako gai hauen gainean:
a) ekimen horren bidez konpondu nahi diren arazoak
b) onetsi nahi den arauaren beharra eta egokitasuna
c) Xedapenaren helburuak.
d) Egon daitezkeen bestelako aukerak (arautzaileak eta arautzaileak ez direnak). 
e) xedapena zeini bideratuta dagoen
Aurrekoa betez, kontsulta bat planteatzen da, onetsi nahi den etorkizuneko xedapenaren eragina jaso lezaketen herritarrei eta ordezkagarritasuna duten erakundeei haien iritzia azal dezaten eskatzeko.
Herritarrek, erakundeek eta elkarteek, egoki baderitzote, galdera sorta honetan planteatutako alderdiei buruz duten iritzia adierazi ahal izango dute ekainaren 15 arte, aurrezkontsultak@araba.eus posta elektronikoaren bidez.

	EKIMEN HORREKIN KONPONDU NAHI DIREN ARAZOAK



	Basogintzako Laguntzen Planaren oinarri arautzaileak eguneratzea (8/2023 Foru Dekretua), onartu ondoren hautemandako zenbait gabezia zuzentzeko, alderdi batzuk zehazteko eta gai berriak arautzeko.

	ONETSI NAHI DEN ARAUAREN BEHARRA ETA EGOKITASUNA
	Hiru urte igaro dira egungo oinarri arautzaileak onartu zirenetik, eta ikusi da oinarriak eguneratu behar direla, alderdi batzuk zehazteko eta oinarri hauetan jaso ez diren gaiak arautzeko.

	HELBURUAK
	Oinarri arautzaile berrien helburua egungo oinarriak hobetzea da, jasotako erregulazioak zehatzagoak eta argiagoak izan daitezen.
Besteak beste, honako helburu hauek aipa daitezke:
· Laguntzaren eraginkortasuna hobetzea: aurreko deialdietan hautemandako arazoak zuzentzea, laguntzek hobeto lor ditzaten aurreikusitako helburuak.
· Administrazio-kudeaketa sinplifikatzea: karga burokratikoak murriztea pertsona edo erakunde eskatzaileentzat eta izapideak egiten dituen administrazioarentzat.
· Balorazio- edo emakida-irizpideak doitzea: irizpide objektiboagoak, gardenagoak edo dagokion politika publikoaren lehentasunekin lerrokatuagoak txertatzea.
· Diruz lagundu daitezkeen zenbatekoak edo gastuak eguneratzea: diruz lagundu daitezkeen zenbatekoak ekonomia-, aurrekontu- edo merkatu-aldaketetara egokitzea.
· Premia sozial edo ekonomiko berriei erantzutea: sortzen ari diren arazoetara edo lehentasun estrategiko berrietara bideratzea laguntzak.

	EGON DAITEZKEEN BESTELAKO AUKERAK (ARAUTZAILEAK ETA ARAUTZAILEAK EZ DIRENAK)
	Ez dago bestelako irtenbiderik.

	XEDAPENA ZEINI BIDERATUTA DAGOEN
	Baso-lurrak erabiltzeko edo gozatzeko eskubideen jabe diren pertsona fisiko edo juridikoak eta erakunde publikoak, baldin eta inbertsioak egin nahi badituzte baso-landaketan, baso-kalteen prebentzioan, kalteen konponketan, ingurumen-helburuak dituzten baso-jarduketetan, baso-potentziala hobetzeko inbertsioetan, baso-sektorearen garapenarekin, modernizazioarekin edo egokitzapenarekin edo basoen kontserbazioarekin lotutako azpiegituretan.

